
Kirish. Oʻqitish jarayonida fanlararo aloqadorliklarni amalga oshirish imkoniyatlarini 

oʻrganish – taʼlim sifatiga maʼlum bir taʼsir qiladi. Bunga asosan, boshlangʻich jarayonda yangi 

maʼlumotlar bilan tanishish, ularni qabul qilish, natijada hodisalarni turli jihatdan oʻrganish, 

masalaga qaysi tomondan yondashish mumkinligini payqash va tasavvur qilish aloqadorlikni 

rivojlantiradi [6]. 

Oʻquv predmeti axborot strukturasining har bir elementi taʼlim mazmunidagi fanlararo 

aloqalar uchun obyektiv asos boʻlib xizmat qilishi mumkin. Bu esa fanlararo aloqadorlikni 

amalga oshirgan holda, oʻquv dasturlariga “fanlararo komponentlar”ni olib kirish bilan turli 

darajalarni aks ettirishiga erishiladi [2]. 

Fanlararo aloqalar asosida oʻquvchilarning malakalarini shakllantirish sohasidagi 

tadqiqotlar turli darajadagi umumlashtirish qobiliyatidagi harakatlarning umumiy, maxsus va 

individual tarkibiy qismlarining oʻzaro taʼsirini aniqladi. Koʻnikma va bilimlarning subyektivligi 

— bu turli xil oʻquv fanlaridan harakat usullarini oʻtkazish va umumlashtirish jarayonida 

olingan funksional sifatidir. Intersubyektivlik bilim va koʻnikmalar sifatida ularning genezisini, 

ilmiy integratsiya jarayonida kelib chiqishini, turli fanlar chorrahasida yangi bilim va 

usullarning paydo boʻlishini aks ettiradi. Fanlararo koʻnikmalar-oʻquvchining tegishli fanlardan 

bilim va koʻnikmalarni uzatish va umumlashtirish jarayonida aloqalarni oʻrnatish va 

oʻzlashtirish qobiliyati hisoblanadi. 

Adabiyotlar tahlili va metodologiyasi. Taʼlimda fanlararo bogʻlanish muammosi 

M.I.Aliyev, A.R.Bektenyarova, G.Yu.Vishnevskaya, R.B.Lotshteyn, A.A.Xomich va boshqalarning 

tadqiqotlarida yoritilgan, [8, 9, 5, 10, 14]. Olimlarning tadqiqotlarida umumiy oʻrta taʼlim va oliy 

maktabda oʻquv jarayonini takomillashtirish va taʼlim sifatini oshirishda fanlararo 

aloqadorlikning ahamiyati koʻrsatilgan. 

I.G.Pestalossi atrofdagi voqelikni toʻgʻri idrok etishga yordam beradigan bogʻlanish 

toʻgʻrisida “Oʻzaro bogʻlangan buyumlarni oʻz ongiga ularning tabiatdagi haqiqiy bogʻlanishida 

qanday boʻlsa, shunday keltirgan” [11] deb yozgan, yaʼni yuqori sinflarda bir fanning 

boshqasidan ajralib qolish xavfi toʻgʻrisida fikr yuritgan. 

V.G.Belinskiy oʻquv fanlari oʻzaro bogʻlanishda oʻqitilishi gʻoyasini taʼkidlasa, 

N.G.Chernishevskiy bir fandan oʻzlashtirilgan bilimlar, boshqa fanlarni oʻrganishda zarurligini 

yoqlab chiqqan. 

Demak, XIX asr oxiri — XX asrning boshlarida pedagog olimlar taʼlimda, asosan 

maktabda fanlararo bogʻlanishni zaruriy vazifa deb hisoblashgan. Shu davrning ilgʻor 

pedagoglaridan K.D.Ushinskiy taʼlim oluvchilarda oʻquv fanlari oʻrtasidagi bogʻlanishlarsiz 

tizimli va yaxlit bilimlarni shakllantirib boʻlmasligini, maktabda oʻqituvchilar oʻzlarining 

fanlariga oid muammolar bilan cheklanganligini, oʻquvchilarning aqliy rivojlanishiga 

eʼtiborsizligini tanqid qiladi. N.K.Krupskaya tomonidan talqin qilingan politexnik va umumiy 

taʼlimning uzviy aloqasi oʻzini oqlamadi, natijada XX asrning 50 yillarigacha bu masala 

pedagogikada qoʻllanilmadi. XX asrning 50 yillaridan boshlab fanlararo aloqadorlik rivojlanib 

qolmay, balki oʻquv faoliyatiga qoʻllash boʻyicha tadqiqot ishlari amalga oshirila boshlandi. 

Yu.Vaytkyavichus, N.M.Verzilin va V.M.Korsunskaya tadqiqotlarida mavzulararo 

aloqalarning turli tasniflari keltirilgan boʻlib: birinchi tasnif vaqtinchalik mezonga asoslangan 

edi yaʼni, dastlabki, qoʻshma va keyingi (istiqbolli) bogʻlanishlar (va boshqalar). Bunday 

bogʻlanishlarni amaliy jihatdan joriy etish bilimlarni tizimlashtirishga yordam beradi, tegishli 

fanlar boʻyicha ilgari oʻtilgan materiallarga tayanish va bilimlarni oʻrganishda istiqbollarni 

aniqlash imkonini beradi. 

Fanlararo aloqalar muammosiga bagʻishlangan 1973 yilgi Butunittifoq konferensiyasi 

materiallarida aloqalar tasnifi ikki asosda keltirilgan: bilim va faoliyat turlari boʻyicha [11]. 

Fanlararo bogʻlanishlar: birinchi holatda oʻquvchilar uchun umumlashtirilgan bilimlar tizimini; 

ikkinchi holatda — turdosh fanlar uchun umumiy faoliyat boʻyicha umumiy fan malakalari 

tizimini yaratadi. 

V.N.Fedorova, N.I.Boldirev, N.K.Goncharov, T.A.Ilina hamda G.I.Shukina kabi 

tadqiqotchilar oʻquv faoliyatida aloqadorlikni didaktik vazifa deb hisoblaydilar va fanlar 

orasidagi bogʻliqlik bilim olishni, oʻrganganlarni tushunishni va uzviylikni oshirishga xizmat 

qilib, qatnashuvchilar faolligini oshirib, bilim darajasini rivojlantiradi. Didaktikada fanlararo 

bogʻlanishni sinflarga ajratishning obyektiv asosi hisoblangan oʻquv fanlari tuzilmasining 

umumiyligidan hamda oʻquv jarayoni tuzilmasidan kelib chiqib, ularning uchta asosiy, yaʼni 

mazmunli-axborot, operatsion-faoliyatli va tashkiliy-metodik tiplarga ajratilishi aniqlangan. 

Oʻtkazilgan tajribalar natijasida V.N.Maksimova fanlararo aloqadorlikni uch turga boʻlib 

oʻrganishni yoqladi: fan tushunchalari, bilimlar hosil qilish jarayoni, taʼlimda qoʻllaniladigan 

usullar va vositalar asosida.[6]. 

1990 yillar atrofida bajarilgan tadqiqot ishlari oʻrta maktabda, boʻlajak oʻqituvchilarni 

kasbiy tayyorlashda tabiiy-matematik sikl fanlarining fanlararo bogʻlanishiga bagʻishlangan 

boʻlib, taʼlim jarayonini tabiiy va matematik fanlarni fanlararo aloqadorlikda tashkil etish, 

oʻquvchilarda ilmiy tafakkurini rivojlantirishda muhim ekanligini, darsdan tashqari 

mashgʻulotlarida tabiiy fanlarni aloqadorlikda oʻrgatish natijasida oʻquvchilarda ilmiy 

dunyoqarash bilan birga, har doim ham mustaqil egallay olmaydigan zarur ilmiy maʼlumotlarni 

rivojlantirilishini hamda oʻqituvchini fanlararo bogʻlanishga tayyorlash masalasi koʻrilganligini 

anglash mumkin. 

A.R.Bektenyarova maktabda iqtisodiy va ijtimoiy geografiyani fanlararo oʻqitish 

misolida oʻquvchilar faoliyatini faollashtirish sharti sifatida tadqiqot qiladi [9]. M.I.Aliyev oliy 

taʼlim muassasalarida pedagogik-psixologik fanlar misolida, talabalar oʻquv faoliyatini 

faollashtirishda, fanlararo aloqadorlikni tatbiq etishga alohida eʼtibor qaratadi [8]. 

Oʻquvchilarda tabiiy turkumdagi fanlardan, fanlararo aloqadorlik asosida, tayanch 

kompetensiyalarni rivojlantirish ilmiy dunyoqarashni shakllantirishga, aqliy rivojlanishga, 

bilim va malakalarni tizimli egallashga, turli muammolar, vaziyatlar, hodisalarni toʻla anglay 

olishga xizmat qiladi. Tabaqalashtirilgan tayyor bilim reproduktiv fikrlashni shakllantirsa, 

bilimlarni integratsiyalash ijodkorlikni rivojlantiradi. 

Muhokama. Maktab oʻquv predmetlari orqali oʻquvchilarga atrofimizdagi olam 

oʻrgatiladi. Olam esa yagona boʻlib, uni tashkil etuvchi narsa va hodisalar bir-biri bilan 

chambarchas bogʻlangandir. Shunga koʻra uni oʻrganuvchi predmetlar ham oʻzaro bogʻliq holda 

oʻqitilishi kerak. 6-sinf fizika kursida oʻrganiladigan koʻpgina mavzular, keyingi 7-sinfda 

oʻrganiladigan kimyo kursi mavzularini tushunib olishga imkon beradi. Fizika darslarida 

olingan bilimlar koʻpchilik mashina va mexanizmlarning ishlash tamoyilini tushunib olishga, 

mehnat darslarida asboblar va dastgohlar bilan ishlashda qoʻl keladi. 

Biologik jarayonlarda ham fizikaviy hodisalar muhim ahamiyat kasb etadi. Fizikaning 

oʻzini ham muvaffaqiyatli oʻrganish uchun matematikani bilish kerak boʻladi. Shunga koʻra 

fanlararo bogʻlanishni amalga oshirish uchun turdosh fanlarning oʻqituvchilari bahamjihatlik 

bilan ishlashlari zarur boʻladi. 

Yurtimizda 2014-2015 oʻquv yilida oʻtkazilgan tajriba-sinovning asosiy maqsadlaridan 

biri oʻquvchilarda kompetensiyalarni bitta fan vositasida emas, balki bitta sinfda kamida 5-7 ta 

fanni oʻqitish jarayonida shakllantirishdan iborat edi. Shunga koʻra, fizika va matematika 

fanlarini oʻqitishda fanlararo aloqaga katta eʼtibor berilgan. Masalan, matematikadan 

optimallashtirilgan oʻquv dasturida oʻnli kasrlar mavzusi 6-sinfdan 5-sinfga koʻchirilgan. 

Fanlararo aloqani amalga oshirishda quyidagi asosiy yoʻnalishlarni ajratib koʻrsatish 

mumkin: 

- bir nechta oʻquv fanlariga tegishli boʻlgan umumiy tushunchalar, atamalar va taʼriflarni 

bir xil qilib tanlash va tushuntirish kerak; 

- turdosh oʻquv predmetlarida oʻrganiladigan savollarni takroran oʻrganmasdan 

bittasida mukammal oʻrgatish lozim; 

- bir oʻquv fani uchun zarur boʻlgan boshqa oʻquv fanida oʻrganiladigan tushunchalarni 

oʻrganishda vaqt jihatidan ketma-ketlik toʻgʻri tanlanishi kerak; 

- oʻquvchilarda ilmiy tushunchalarni rivojlantirishda va umumlashgan koʻnikma va 

malakalarni shakllantirishda uzviylikni taʼminlash lozim; 

- aniq va tabiiy fanlardan fanlararo kompetensiyalarni hosil qilishda umumiy 

tushunchalarning yagona yondashuvini amalga oshirish kerak; 

- tadqiqotchilarning fanlar yuzasidan olib borayotgan izlanishlarining umumiy jihatlari 

oʻrganilishi kerak; 

- aniq va tabiiy fanlarda oʻrganiladigan hodisalarning oʻzaro bogʻliq ekanligini koʻrsatish 

zarur [3, 24 b]. 

Bizning fikrimizcha, tayanch va fanga oid kompetensiyalar fanlararo bogʻlanishni 

hisobga olgan holda shakllantirilsa, samarasi yuqori boʻladi. Ularni fanlararo kompetensiyalar 

deb atash mumkin. Masalan, fizikada: 1) fizik hodisalar va jarayonlarni kuzatish, tushunish va 

tushuntirish kompetensiyasi; 2) tajribalar oʻtkazish, fizik kattaliklarni oʻlchash va xulosalar 

chiqarish kompetensiyasi;3) fizik bilimlar va asboblardan amaliyotda foydalana olish 

kompetensiyasi. Kimyoda: 1) kimyoviy jarayon, hodisalarni kuzatish, tushunish va tushuntirish 

kompetensiyasi; 2) kimyoviy tajribalar oʻtkazish va amaliyotda qoʻllash kompetensiyasi [1]. 

Biologiyada:1) biologik obyektlarni tanish, ularda boradigan jarayonlarni tushunish va izohlash 

kompetensiyasi; 2) biologik obyektlarda boradigan jarayonlarni kuzatish, tajribalar oʻtkazish 

va xulosa qilish kompetensiyasi [1], shuningdek, matematikada algoritmik: hisoblash, 

tenglamalarni yechish, ifodalarni soddalashtirish, masalalarni yechish algoritmini tuza olish 

malakasiga ega boʻlish; hisoblash: haqiqiy sonlar ustida hisoblash, protsentlar ustida ishlash, 

sonlarni yaxlitlash, taqqoslash, trigonometrik almashtirishlarni qila olish, miqdorlar oʻlchov 

birliklarini qoʻllay olish, formulalar asosida hisoblash malakasiga ega boʻlish; grafik: qiymatlar 

jadvalini tuza olish, funksiya grafiklarini oʻqiy olish, grafiklarni yasay olish, jadval asosida 

ifodani tuza olish, koordinatalar bilan ishlay olish, vektorlar ustida ishlash malakasiga ega 

boʻlish; mantiqiy: topshiriqlar ustida mantiqiy fikrlash malakasiga ega boʻlish. fanlararo taʼlim 

kompetensiyalarini ajratib koʻrsatish mumkin [1]. Bundan koʻrinadiki, mazkur 

kompetensiyalarda oʻxshashlik mavjud. Ularni birgalikda oʻtkazish uchun integratsiyalashgan 

darslarni qoʻllash zarur. 

Soʻnggi yillardagi ilmiy-tadqiqot ishlarining nazariy va amaliy jihatlari: taʼlim 

muassasalarida oʻquv fanlarini oʻqitishda olamdagi real oʻzaro bogʻlanishlarni koʻrsatish 

zaruratini asoslash, fanlararo aloqadorlikning aqliy rivojlanishdagi, dunyoqarashning 

shakllanishidagi oʻrni, bilim, koʻnikma va malakalarning shakllanishida taʼsiriga yoʻnaltirilgan. 

Fanlararo bogʻlanishlarning metodologik funksiyasi oʻquvchilar tomonidan bilimlarni tizimli 

oʻzlashtirish, oʻquv fani tizimida tayyorgarlik jarayonini takomillashtirishni taʼminlaydi. 

Shunday qilib, oʻquv materiallarini integratsiyalashga boʻlgan intilish butun dunyo va yurtimiz 

taʼlim tizimidagi asosiy muammolardan biridir. 

Hozirgi vaqtda, maktablarda integratsiya deganda yangi innovatsion texnologiyalar, 

izlanishlar, oʻquvchilar uchun foydali va ularning ongiga singdirishning qulay usullarini qoʻllash 

orqali fanlarni aloqadorlikda oʻqitish mahoratini tushunamiz. Oʻrta maktabdagi oʻquv 

fanlarining bir-biriga muvofiqligi har bir oʻquv fanining metodikasini muvaffaqiyatli ishlab 

chiqishning zaruriy didaktik sharti hisoblanadi.  

Taʼlim nuqtai nazaridan qaraganda, fanlararo aloqadorlik taʼlim jarayoni 

qatnashchilarining oʻzaro hamkorlik faoliyati davomida oʻrganilayotgan predmetlarning 

mazmuni va maqsadini yoritadi,demak: 

Borliqni umumiyligiga tayangan holda olami haqidagi ongli munosabatni 

shakllantirishda oʻquv jarayoni barcha jihatlari orasidagi bogʻliqlikni amalga oshiradi; 

- noan'anaviy taʼlimga asoslangan ilmiy va nazariy jihatlarini ochib, oʻzaro bogʻlanishni 

nazarda tutadi[2]; 

- oʻquv materialining takrorlanishiga chek qoʻyadi hamda oʻquv vaqtini tejashga xizmat 

qiladi. 

Natijalar. Masalalar yechishda chiziqli, kvadrat, bir necha nomaʼlumli tenglamalarni 

yechishga toʻgʻri keladi. Tenglamadan nomaʼlum sonni topish boshlangʻich sinflarda, kvadrat 

tenglamalarni, tenglamalar sistemasini yechish 8-sinf matematika kursida oʻrgatiladi. Kimyo, 

fizika va biologiya fanlari masalalarida turli tenglamalarni ishlash orqali yechimga erishiladi. 

Bunda oʻquvchi dars jarayonida olgan bilimlarini tatbiq etish bilan birga, mustaqil fikrlashga va 

xayoliy tasavvurga ega boʻladi. Koordinata toʻgʻri chizigʻi va unda sonlarni joylashtirish, manfiy 

sonlar haqida tushuncha berilishi natijasida oʻquvchilarga termometrning tuzilishi va ishlash 

tamoyilini oʻrganish imkonini beradi [3, 25 b]. Matematikada oʻrganilgan yuza tushunchasi 

fizikada bosim tushunchasini, hajm tushunchasi esa zichlik tushunchasini oʻzlashtirishga imkon 

beradi.  

Boshlangʻich sinflarda oʻquvchilar barcha masalalarning aniq yechimi topishga 

odatlanib qolishgan. Fizikaga doir ayrim masalalarning yechimi esa taqribiy boʻladi. Shunga 

koʻra, matematika va fizika oʻqituvchilari hamkorlikda ayrim misollarni yechishda taqribiy 

hisoblashlarni bajarishni oʻrgatishlari kerak boʻladi. Bu esa fizikada ham baʼzi bir oʻlchashlarda 

taqribiylikka yoʻl qoʻyish va u bilan bogʻliq hisoblab topiladigan kattalikning taqribiy holda 

qiymati topilishi tushuntirilishi zarur ekanligini koʻrsatadi [3, 25 b]. 

Odatda masofa, yuza, hajm, burchak kattaliklari matematik kattaliklar deb yuritiladi. 

Negaki, matematikada bu kattaliklarning xossalari va ularni oʻlchash nazariyasi ishlab 

chiqilgan. Oʻquvchilar tajribalar oʻtkazishda koʻpgina oʻlchash ishlarini bajaradilar. Bunda oldin 

matematikada mashq bajargan, uzunlikni, yuzani, hajmni, massani, tezlikni oʻlchash bilan 

bogʻliq masalalar yechgan va ayrimlarini bevosita oʻlchaganliklari tufayli ushbu malakalaridan 

foydalanadilar. 

Oʻlchashlarda asboblarning oʻlchash aniqligi kabi tushunchani shakllantirishda ham 

matematik bilimlar lozimligi koʻrinadi. Fizika va matematika fanlaridan oʻzaro aloqaning 

muhim shakllaridan biri fizik mazmundagi matematik masalalarni yechishdir. Bir paytda ham 

fizikaga, ham matematikaga taalluqli boʻlgan masalalarni yechish (harakatga, zichlikka doir) 

foydalidir. Fizika fani matematikaning arifmetik yoki algebraik ifodalari bilangina bogʻlanib 

qolmasdan, balki geometriya bilan ham bogʻliq. Jismlarning shakli toʻrtburchak, kvadrat, doira, 

uchburchak, koʻpburchak, shar, kub, toʻgʻri burchakli parallelepiped koʻrinishlarida boʻlishi 

mumkin. Bunda albatta ularning oʻlchamlarini aniqlashda geometriyadan olingan bilimlari 

orqali amalga oshiriladi. Ayrim mavzularni oʻrganishda fanlararo kompetensiyalarni 

shakllantirish imkoniyatlari mavjudligining hozirgi holati shundan iborat. Jumladan, 

tuproqdagi namlikni oʻlchash uchun nam tuproqning massasi oʻlchab olinib, soʻngra quritilgan 

tuproq massasi oʻlchanadi va undagi suv miqdori topiladi. Bunda tarozida modda massasini 

oʻlchashdan foydalaniladi. Koʻpgina qishloq xoʻjalik ekinlarining sifatini ularning zichliklarini 

oʻlchash orqali aniqlash mumkinligi aytiladi. 



526 

 

 

SCIENCEPROBLEMS.UZ 
 

ИЖТИМОИЙ-ГУМАНИТАР ФАНЛАРНИНГ 

ДОЛЗАРБ МУАММОЛАРИ 
 

№ 11 (3) – 2023 

 
АКТУАЛЬНЫЕ ПРОБЛЕМЫ СОЦИАЛЬНО-

ГУМАНИТАРНЫХ НАУК 
 
 

ACTUAL PROBLEMS OF HUMANITIES AND SOCIAL SCIENCES 

 
 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

 

 

  ISSN: 2181-1342 (Online) 

 Сайт: https://scienceproblems.uz 

 DOI: 10.47390/SP1342V3I11Y2023 
 

mailto:scienceproblems.uz@gmail.com
https://scienceproblems.uz/

